
Annotatsiya: Mazkur maqolada axborot texnologiyalari yo‘nalishida o‘qiyotgan
talabalarga fizika fanini o‘qitishda zamonaviy dasturiy vositalar, xususan, "FASTMEAN"
dasturidan foydalanish imkoniyatlari va afzalliklari yoritilgan. Ushbu dastur orqali fizika va
matematik jarayonlarni modellashtirish, ularni kompyuterda interaktiv tarzda kuzatish va real
fizik hodisalarning imitasion modellari orqali o‘quv jarayonini boyitish metodikasi bayon
qilingan. Shuningdek, ushbu yondashuvning ta’lim samaradorligini oshirishdagi o‘rni
muhokama qilingan.

Kalit so‘zlar: Fastmean, axborot - kommunikatsion texnologiyalarini, ta’lim jarayoni,
pedagogik dasturiy vosita, fizik jarayonlar, modellashtirish.

Kirish. Axborot-kommunikatsion texnologiyalarining ta’lim jarayoniga integratsiyalashuvi
bugungi kunda dolzarb mavzulardan biridir. Har bir sohada o‘qitish samaradorligini oshirish,
yangi bilimlar olish va amaliy ko‘nikmalarni shakllantirish uchun zamonaviy texnologiyalardan
foydalanish muhim ahamiyat kasb etadi. Fizika fanini o‘qitishda zamonaviy dasturiy
vositalardan foydalanish orqali o‘quvchilarni qiziqtirish, ularning nazariy bilimlarini amaliy
mashg‘ulotlar bilan boyitish, shuningdek, jarayonlarni modellashtirish orqali tushunishni
osonlashtirish mumkin. Shunday dasturlardan biri sifatida "FASTMEAN" dasturi keng
qo‘llanilishi mumkin. [1].

Materiallar va usulllar
Taʼlim jarayonlarida zamonaviy axborot texnologiyalardan foydalangan holda darslarni

tashkillashtirish uchun maxsus dasturiy taʼminotlar bo‘lishi kerak. Bugungi kunda o‘qitishning
ananaviy ko‘rinishidan farq qiladigan zamonaviy axborot texnologiyalarini qo‘llash orqali
o‘qitishni tashkil etish yuqori samaradorlikka erishishga imkoniyat yaratadi [2]. Fizika fanini
o‘qitish borasida o‘quvchilar ongida nazariy modelning tasavvurlarini shakllantirish, hodisalar
va jarayonlar bilan tanishtirishning samarali metodlarini ishlab chiqish muhimdir [3]. Fizik va
matematik jarayonlarni kompyuterda modellashtirish uchun informatsion texnologiyaga oid
bilimlardan keng foydalaniladi. Taʼlim tizimida multimediyali elektron o‘quv adabiyotlar,
maʼruzalar, virtual labaratoriya ishlari, har xil animasion dasturlar va yana boshqa ishlarni
yaratishda kerak bo‘ladigan maxsus dasturlar mavjud. Shu dasturlar ichida fizika darslarda keng
foydalanish mumkin bo‘lgan “FASTMEAN” ni ko‘rib chiqamiz [4-6].

Natija va muhokamalar
FASTMEAN - chiziqli va chiziqli bo‘lmagan elementlarni o‘z ichiga olgan sxemalar

uchun o‘tish jarayonini, signal spektrlarini, chastota xarakteristikasini hisoblash imkonini
beradigan elektr zanjirlarini modellashtiruvchi dastur. Zamonaviy elektrotexnika va elektron
qurilmalarni ishlab chiqish jarayonida nazariy va eksperimental tadqiqotlar bilan bir qatorda
sxematik modellashtirish keng qo‘llaniladi. Axborot texnologiyalari sohasida tahsil olayotgan
talabalarga fizikani o‘qitishda sxematik modellashtirish o‘quv jarayonining muhim qismini
tashkil qiladi. FASTMEAN dasturi elektr zanjirlarini tahlil qilish uchun bir qator zamonaviy
dasturiy paketlar orasida muhim o‘rinni egallaydi. FASTMEAN dasturi elektr zanjirlar uchun
tenglamalarni yechish uchun yangi algoritmlardan foydalanadi.

Har qanday guruh elementlarini ko‘rsatish uchun tegishli tugmani bosing. Uning ostida
elementlar bilan oyna paydo bo‘ladi. Sichqoncha ko‘rsatgichini elementni joylashtirmoqchi
bo‘lgan diagramma ustiga olib boriladi va sichqonchaning chap tugmasi bilan bir marta bosiladi.
Xuddi shu elementni diagrammadagi boshqa joyga qo‘shish uchun sichqonchani o‘sha joyga olib
borib va yana chap tugmasini bosiladi. Buni bir necha marta takrorlash mumkin. Elementni
qo‘shishni tugatish uchun sichqonchaning o‘ng tugmachasini bosishning o‘zi yetarli [7].

Barcha elementlar guruhlarga bo‘linadi. Har bir guruhda asboblar panelida tegishli tugma
mavjud (1-rasm).

1-rasm
FASTMEANning ichki imkoniyatlaridan eng muhumi vaqt domenini tahlil qila olishidir.

Chiziqli bo‘lmagan impuls tizimlarini tahlil qilganda, FASTMEANda hisoblash tezligi eng
yaxshi ixtisoslashtirilgan dasturlarning tezligi bir necha marta yuqori. Shu bilan birga, aniqlik
har doim yuqori bo‘ladi.

Bu pedagogik daturiy vositalar yordamida o‘rganuvchi o‘quvchilar istalgan paytda fizik
jarayonlarni to‘xtatib qo‘yishi, orqaga qaytarishi hamda dastlabki parametrlarni o‘zgartirib
jarayonning ishtirokchisidek his qilishi mumkin. Fizik jarayonni o‘rganish albatta maʼlum bir
model, yaʼni mazkur jarayonning mavhumlashtirilgan, soddalashtirilgan obrazi asosida olib
boriladi [8]. Real fizik jarayonning immitasion kompyuter modelini yaratishda maʼlum bir model
asos qilib olinadi [9].

2-rasm. FASTMEAN dasturi yordamida sxema yaratish algaritmi
Shuningdek modellashtirishning o‘ziga xos muhim tomonlari shundaki, turli xil fizik

qurilma va asboblar tayyorlash shart emas, hodisalarni jonli va tabiiy ko‘rinishda tasvirlanishi,
tajribani oz fursat ichida istalgan marta takrorlash mumkinligi, kuzatish qiyin bo‘lgan yoki
umuman kuzatilishi mumkin bo‘lmagan jarayonlarni ham namoyish eta olish imkoniyatiga

egaligi [10]. O‘qituvchiga bu pedagogik dasturiy vositalar kompyuter monitorida shuningdek,
multimedia proyektori yordamida ko‘pgina fizik effektlarni namoyish etishning hamda yangi
noanʼanaviy o‘qitish turini takomillashtirishning imkonini beradi. Bugungi kunga kelib
informatsion texnologiyalardan foydalanish ko‘zga ko‘rinmas, tez yoki sekin o‘tuvchi
jarayonlarning, murakkab hodisalarning fizik mexanizmlarni animatsiya qilish imkonini yaratadi.

Xulosa. Xulosa sifatida, zamonaviy texnologiyalarni ta’lim jarayoniga joriy etish orqali
ta’limning sifat va samaradorligini oshirish imkoniyatiga ega bo‘lamiz. Fizika fanini o‘qitishda
FASTMEAN kabi dasturlardan foydalanish o‘quvchilarga o‘z bilimlarini mustahkamlashda va
ilmiy dunyoqarashlarini kengaytirishda katta yordam beradi. Modellashtirishning o‘ziga xos
tomonlari shundaki, turli xil tajribalarni ko‘plab takrorlash va kuzatish qiyin bo‘lgan jarayonlarni
namoyish etish imkoniyati mavjud. Bu jarayonlarning vizualizatsiyasi orqali o‘qituvchilar
ta’limda yangicha yondashuvlarni qo‘llab, o‘quvchilarni amaliyotga jalb qilishda yangi
imkoniyatlarni ochib beradi.

